
бастап шығады

Аялаймын сені, Қызылорда!

Тәуелсіздік сарайында ШЫҰ-
ға мүше мемлекеттер басшылары 
кеңесінің отырысы өтті. Отырыс 

басталарда делегация басшы лары 
Беларусь Республикасын Ұйым 

құрамына қабылдау және оған ШЫҰ-
ға мүше мемлекет мәртебесін беру 

туралы шешімге қол қойды.

Мемлекет басшысы бүгінде Шанхай 
ынтымақтастық ұйымы достық, тату көршілік, 
теңқұқықтық және өзара қолдаудың, яғни 
«шанхай рухы» негізінде жұмыс істейтін 
мемлекетаралық қатынастардың тиімді 
тетігіне айналғанын атап өтті.

– ШЫҰ кеңістігінде үш миллиардтан астам 
адам тұрады. Ұйымға экономикасы аса ірі және 
жылдам дамып келе жатқан мемлекеттер кіреді. 
Әлемдік жалпы ішкі өнімнің үштен бірі осы 
елдерге тиесілі. Бұл біздің Ұйымның орасан зор 
әлеуеті мен жаһандық рөлін айқын көрсетеді. 
Мүше мемлекеттердің даусы мен мүдделері тең 
дәрежеде ескерілетін Шанхай ынтымақтастық 
ұйымы өзін бірегей алаң ретінде көрсетті. Дәл 
осындай мызғымас демократиялық негізге 
сүйен ген ұзақмерзімді ынтымақтастығымыз 
жаңа мазмұнмен толыға түсетініне сенімдімін, 
– деді Мемлекет басшысы.

Бұдан кейін Қасым-Жомарт Тоқаев 
Қазақстанның Ұйымға төрағалығы аясында 
атқарылған жұмыстардың қорытындысы 
жөнінде баяндады.

Президент ШЫҰ-ға мүше мемлекеттердің 
белсенді қолдауының нәтижесінде Қазақстан-
ның ұйымға төрағалығы кезінде түрлі деңгейде 
150-ге жуық іс-шара, соның ішінде цифрлық 
даму, туризм, энергетика, бизнес салаларында 
форумдар және ШЫҰ жастар кеңесі өткенін 
мәлімдеді.

– Ұйымның Шарттық базасы 60 жаңа 
құжатпен толықтырылды. Атап айтқанда, 
Есірткіге қарсы стратегия, Экономикалық 
ынтымақтастық стратегиясын іске асыру жос-
пары, Қоршаған ортаны қорғау саласындағы 
келісім, Энергетикалық ынтымақтастықты 
дамыту стратегиясы және басқа да құжаттар. 
ШЫҰ серіктестері саналатын халықаралық 

ұйымдардың қатары көбейді. Инвестициялар 
жөніндегі арнайы жұмыс тобының қызметі 
қайта жанданды. Ұлттық валютамен есеп 
айырысуға көшу үдерісі қарқынды дами 
бастады, – деді Мемлекет басшысы.

Қасым-Жомарт Тоқаев осы шаралардың 
нәтижесінде ШЫҰ кеңістігіндегі сауда-
экономикалық ынтымақтастық қарқынды 
дамып келе жатқанына тоқталды. Сондай-
ақ Қазақстан төрағалығы кезінде мәдени-
гуманитарлық байланыстарды нығайтуға 
ерекше назар аударылғанын айтты.

– «ШЫҰ форматын» барынша тартымды 
ететін бірқатар маңызды жоба іске қосылды. 
Олардың қатарында «ШЫҰ елдерінің рухани 

киелі орындары» жобасы мен «ШЫҰ Жібек 
жолы» бірінші халықаралық музыка фестивалі 
бар. Сондай-ақ бірлескен жобаларды жүзеге 
асыру үшін 10 туристік аумақ анықталды. 
Алматы қаласы ШЫҰ-ның мәдени және 
туристік астанасына айналды, – деді Мемлекет 
басшысы.

Қасым-Жомарт Тоқаевтың айтуынша, 
Қазақстан ШЫҰ төрағасы ретінде алдыңғы 
саммитте айтылған барлық мақсат-міндетті 
толығымен орындады. Сондай-ақ Президент 
еліміздің бастамаларын жүзеге асыруға 
қолдау көрсетіп, белсенді атсалысқаны үшін 
барлық мемлекетке шынайы ризашылығын 
білдірді.

Мемлекет басшысы «Шанхай ондығына» 
кіретін елдер үшін стратегиялық маңызы бар 
басты бағыттарға тоқталды.

Президент қауіпсіздік саласындағы өзара 
сенім мен ынтымақтастықты нығайтуды 
бірінші маңызды бағыт ретінде атады.

– Қазіргі күрделі ахуал – негізінен 
халықаралық қатынастар жүйесіндегі дағдарыс 
салдары. Осы ретте халықаралық құқықтың 
кемшін тұстарын түзеп, геосаяси тұрғыдан 
жікке бөлінуге жол бермеу мақсатымен, түптеп 
келгенде, жаһандық ауқымдағы бейбітшілік 
пен қауіпсіздікті нығайту үшін ШЫҰ өзінің 
тұрақтандырушы және жасампаздық рөлін 
күшейту қажет, – деді Президент.

ШЫҰ САММИТІ: 
САЯСИ АРЕНАДАҒЫ АХУАЛ  ҺӘМ ЖАҺАНДЫҚ ТҰРАҚТЫЛЫҚ

ТаРих ТағЫлЫмЫ: 
елОРда жОлЫ

Бас қала болу бірден бұйырған бақ емес. Еліміздің 
сан тарау тарихында бұл «тәж» өңірден-өңірге 
көшті. Тарихи деректерге сүйенсек, қазақ елінің 
1920 жылғы астанасы – Орынбор қаласына дейін де 
жеті астанасы болған екен. Айталық, Батыс Түрік 
қағанатының астанасы болған Суяб қаласы, Қарахан 
мемлекеті тұсында Баласағұн, Қарлық қағанатында 
Қойлық, Оғыз мемлекетінде Жанкент, Қыпшақ 
хандығы кезінде, одан кейін Сығанақ қаласы, Қазақ 
хандығының саяси және рухани астанасы Түркістан 
шаһары, сондай-ақ, Алаш Орда мемлекетінде Алаш 
қала секілді астаналар болғанын білеміз. 

Ал ХХ ғасырдан бері төрт астанасын таны-
ғанымыз белгілі Оның алғашқысы – Орынбор 
қаласы. 1920 жылы 26 тамызда Бүкілресейлік ОАК 
мен РКФСР ХКК «Қырғыз» (қазақ) автономиялы 
социалистік кеңес республикасын құру туралы» 
Декрет қабылдады. Онда Орынбор губернаторлығы 
мен Орынбор қаласы ҚазАКСР құрамына қосылып, 
Орынбор қаласы Қазақстан астанасы болды. Орынбор 
өлкесі ол кезде қазақ жерінің құрамдас бір бөлігі 
саналатын. Онда А.Байтұрсынов, С.Сейфуллин, 
Б.Қаратаев, М.Дулатов, М.Шоқай, Х.Досмұхамедов 
сынды қазақ зиялылары ғұмыр кешіп, ел болашағы 
жолында өлшеусіз еңбек еткен. Алғашқы «Қазақ» 
газеті және «Айқап» журналы осы Орынборда 
басылған. 

Ал 1925 жылы Орталық Азиядағы ұлттық-
аумақтық межелеуден соң, Түркістан АКСР-нің 
құрамында болып келген Сырдария және Жетісу 
облыстары, сондай-ақ Қарақалпақ автономиялық 
облысы Қазақ автономиялық республикасы құрамына 
енді. Осыған орай Қазатком сессиясы (қыркүйек, 
1924) ел астанасын Ташкентке ауыстыру, оған рұқсат 
етілмеген жағдайда Шымкентке көшіру жайында 
қаулы қабылдайды. Алайда Мәскеудің араласуымен, 
республика астанасы Ақмешітке ауыстырылады. 
Сол жылғы Ақмешітте өткен Кеңестердің Бүкіл-
қазақстандық V съезі халқымыздың орысша 
«киргиз» деп аталуын «қазақ», «Киргиз АКСР-і» 
атауын «Қазақ АКСР-і» деп өзгерту, ал республика 
астанасы – Ақмешіт қаласының атауын Қызылорда 
деп атау туралы қаулы қабылдаған.

Қала басшысының алдымен аял-
даған нысаны – қалалық мәдени 
және демалыс паркі. Мұнда 
бірінші кезекте тазалық талабының 
орындалуына және ойын алаңдары 
мен аттракциондардың техникалық 
қауіпсіздігіне мән берілді. 

– Жаз маусымында қала халқы-
ның уақытын тиімді, әрі көңілді 
өткізуін қамтамасыз ету мақсатында 
барлық жағдай жасалуда. Десе де 
саябақ таза демалыс аймағы болу 
керек. Жаз айында қалалықтар еркін 
тынығуға қолайлы мекен іздейді. 
Саябақ сауда-саттық орны емес, ол 
ты нығушылардың талғамына сай жаб-
дықталуы тиіс, – деді қала әкімі.

Бір атап айтар жаңалық, қыркүйек 
айынан бастап облыс әкімінің тап-
сырмасына сәйкес паркте қайта жаң-
ғырту жұмыстары басталып, демалыс 
орны жаңаратын болды.

Шаһар басшысы Б.Шөкенов атын-
дағы саябаққа барды. 

– Саябақтағы санитарлық тазалық 
шара лары жыл бойы жүргізілуі тиіс. 
Бұл жұмыстарды босаңсытуға бол-
майды. Мұндағы жасыл-желекті 
күтіп, балақтау, уақытылы аяқсу беру 
күнделікті атқарылуы қажет, – деп 
тапсырды.

Айта кету керек, «Қорқыт ата» 
мемориалы аллеясы қаладағы дема лыс 
орындарының бірі болса да, мақсатты 
пайдаланылмай келеді. Көпшілік-
тің көзайымына айналмай отырған 
саябаққа жуық арада сәулетшілердің 
заманауи дизайнмен жаңғырту жұ-
мыстары жүргізілмек.

– Аймақ басшысының тегеу рін ді 
талабымен, кәсіпкердің демеушілі-
гімен жақында орталық алаң қайта 
жаңғырып, ел игілігіне пайдалануға 
берілді. Қандай керемет! Халыққа 
өте жайлы екенін сеземін. Демалыс 
аймағында халық еркін демалуы 
керек. Өз кезегінде «Қорқыт ата» 

мемориалы аллеясын да орталық алаң 
секілді қала тұрғындарының  сүйікті 
орнына айналдырамыз, – деді, Серік 
Қожаниязов.

ҚР Тұңғыш Президент саябағына 
қазір ауыл-аймақтан демалуға келеді. 
Жасыл желекке оранған саябақтың 
келбеті өте әдемі. Демалушылар 
табиғат аясында отбасымен суретке 
түсіп, көк шалғында демалыс ұйым-
дастыруды дәстүрге айналдырып ке-
леді. Тіпті отбасылық мерекелерді атап 
өтіп жатыр. Саябақ адамға көтеріңкі 
көңіл күй сыйлауға өте қолайлы. Қала 
әкімі осындай мерекелік дәстүрді 
жалғастыру үшін саябақ көлемін 

кеңейту, ішкі тәртіп пен тазалықты 
сақтау мәселелерін жолға қою 
керектігін айтты.

– Елге деп салынған әрбір ны сан 
өз мақсатында жұмыс істеуі керек. 
Саябақтың заманауи келбетін көр -
генге не жетсін! Бұл мақсатта еш-
қандай қажеттілік пен мұқтаждық 
туындамауы тиіс. Әрлеу керек пе, 
әрлейміз, абаттандыру десеңіз, оны 
да жасаймыз. Сонда ғана халыққа 
жақсы демалыс сыйлаймыз. Бұл жұ-
мыстардың атқарылуына аймақ бас-
шысы жан-жақты қолдау жасап отыр. 
Әлі де керемет гүлзарлармен көмкеріп, 
демалушыларға барынша жағдай 
жасаймыз. Оған мүмкіндік жеткілікті. 
Алдағы уақытта әрбір нысанды 
зерттеп, халықтың сұранысына сай 
тиісті үдеден шығуға тырысамыз, – 
деді шаһар басшысы.

Шынында, 200 жылдан астам та-
рихы бар туған қаланың бейнесі ел 
сүйсінетіндей болуы керек. Бұл үшін 
барша қызылордалықтар қала таза лы-
ғын  сақтап, тек мәдениет орын дарын 
ғана емес, әрбіріміз өз ауламызды да 
таза ұстауымыз керек. Ал гүлзарлар мен 
демалыс орындары шырайлы шаһар-
дың ажарын айшықтай түсері анық. 

Гауһар ҚОжахмеТОВа

– дәрігер болу – абыройлы міндет. 
Бұл мамандыққа қалай келдіңіз?

– 2009 жылы дәрігер мамандығы 
бойынша оқу орнын бітіріп, №1 
емханада аймақтық дәрігер болып 
жұмыс істедім. 2012 жылдан бастап 
кардиолог дәрігер болып жұмыс істей 
бастадым. Жүрекке қамқорлық жасау 
қаншалықты маңызды екенін түсіндім. 
Жүрек ауруын диагностикалау мен 
емдеуде кардиолог басты рөл атқарады. 
Жүрек жай ғана ағза мүшесі емес, ол 
өмірдің қозғалтқышы, жүрек дұрыс 
жұмыс істемесе, бүкіл денеге әсер етеді. 
Сондықтан мен өз жұмысымды кәсіп 
ретінде емес, жүректің дұрыс соғуына 
көмектесуді миссиям деп санаймын. 
Өйткені жүрек саулығы тек физикалық 
жағдай емес, ол толыққанды өмір сүру, 

қорқыныш пен шектеусіз әр сәттен ләззат 
алу мүмкіндігі. Әрине, кардиологтың 
жұмысы үлкен жауапкершілікті және 
үнемі өзін-өзі жетілдіруді талап етеді. 
Дертіне шипа тапқандардың қуанышы 
мен үшін үлкен бақыт. Бұл күн сайын 
жұмысқа қуанып келуге лайық марапат. 
Ал маған кардиолог болу мүмкіндігін 
беріп, адамдарға көмектескенім үшін 
тағдырға ризамын. Бұл менің өмірімді 
мағыналы және қызықты етеді. Менің 
тәжірибем мен білімім көптеген адамға 
ең үлкен байлық – денсаулығы мен өмірін 
сақтауға және жақсартуға көмектеседі 
деп сенемін. Кардиолог болу – жоғары 
біліктілікті, жауапкершілікті және 
жанашырлықты қажет ететін мамандық 
десем де артық болмас.

Ұлбике Бекетова, 
№3 қалалық емхана кардиологы:

Жүрек бәрін сезеді

АялАғАн 
АстАнА – 

ел шырАғы

мемлекеттің мерейі мен мақтаныш сезімінің 
көрінісі астана қаласы екені сөзсіз. Келбеті 

келіскен көрікті шаһардың көшелері, заманауи 
зәулім ғимараттары, ғажайып гүлзарлар 

мекені – елорданың мерейлі бейнесі. Биыл да 
елорда күнін атап өту сәтінде қаланың өткені 

мен бүгініне шолу жасау дәстүрін бұзбауды жөн 
көрдік. аядай қаланың алып шаһарға айналу 

кезеңі, көрікті көшелердің кеңейіп, еңсе тіктеген 
ғимараттардың жаңа тынысы ашылған шағы 

да назардан тыс қалмау шарт. Бұдан өзге 
экономикалық әлеует пен әлеуметтік жетістіктің 

де тарқатылар тұсы осы.

2-бетте

6 шілде – дүниежүзілік кардиологтар күні. 
Бұл маңызды күн 2000 жылы жүрек 

федерациясының бастамасымен пайда болды. 
Бұл күннің мақсаты – жүрек ауруының қауіпті 

факторлары және алдын алу туралы пайдалы 
ақпаратпен халықты ақпараттандыру. жүрек ауруы 

әлемдегі ең көп таралған ауру екенін еске салады 
және кардиология саласындағы зерттеулер мен 

дамуды жалғастыру қажеттілігін көрсетеді. 
Кардиологтар жүрек-қан тамырлары 

ауруларын диагностикалауда, емдеуде және 
алдын алуда, миллиондаған адамның 

өмірін сақтауда және жақсартуда 
басты рөл атқарады. Бұл күні біз 

жүрегіміздің тоқтаусыз соғуы 
үшін аянбай еңбек етіп жүрген 
кардиолог дәрігерлерге құрмет 

көрсетеміз. Осы ретте кардиолог-
дәрігер Ұлбике Бекетовамен 

сұхбаттасқан едік.

қала тынысы

Сырдың бас қаласы күннен-күнге көркейіп, көз тартар  гүлзарлармен  ажарланып, 
субұрқақтары сан түске боялып, көзді арбайды.  Әсіресе түнгі қала келбеті керемет кейіпке 
еніп, келген қонақтарға да, қалалықтарға  да көтеріңкі көңіл күй сыйлап, ерекше әсерге 
бөлейді.  жаныңды жадыратар саябақтар мен демалыс орындарының қатарын көбейтіп, 
оларды  қайта түлету облыс, қала басшылығының назарынан тыс қалған емес. 

жақында қала әкімі Серік Қожаниязов бас шаһардағы демалыс орындары мен саябақтарды 
аралап, абаттандыру және көгалдандыру  жайын көзбен көріп, болашақта  атқарылатын 
жұмысқа талдау жасады.

3-бетте

2-бетте

ДеМАлЫС орЫнДАрЫ жАңА кейІпке енеДІ

Бүгін – астана күні

АқМеШІТ АпТАлЫғЫ

– жиі кездесетін жүрек аурулары қандай?
Жүрек сыңары жоқ ағза қатарына жатады. Жүрек 

тәулігіне 8460 литр қан айдайтын күрделі насос десе де 
болады.  Жүрек өмір бойы тынбастан жұмыс істейтін орган. 
Оның бұлшықеті үздіксіз ырғақпен жиырылады. Ересек адам 
ағзасындағы қанның мөлшері шамамен 5-6 литрге дейін, бұл 
дене салмағының он үштен бір бөлігі,  қан тамырлары арқылы  
түрлі шапшаңдықпен, әртүрлі қысымымен ағады. Дені сау 
адамның  жүрегі минутына 60-80 рет, жас балалардыкі 110-
120  рет жиырылады.

Жүрек-тамыр аурулары – бұл жүрек пен қан тамырларына 
қатысты. Жүрек-қан тамырлары ауруларының тобына арте-
риялық гипертензия, атеросклероз, аритмия, жүректің 
ишемиялық ауруы, инсульт, миокард инфарктісі, коронарлық 
тромбоз және тағы да басқа түрлері жатады. Кардиологтың 
назар аударуын қажет ететін ең жиі кездесетін ауру –  жүректің 
ишемиялық аурулары.

Жүректің ишемиялық ауруы 90 пайыз жағдайда 
жүректің бұлшық еті қанмен, яғни, оттегімен қамтитін 
артерияның зақымдануынан болады. Атеросклероз 
жағдайда артериялардың ішкі қабырғасын май басады, 
олар ары қарай қатайып артерияны тарылтады, жүректің 
бұлшық  етіне баратын қан азаяды. Сол себептен 
эмоциялық немесе денеге түсетін ауырлықтан науқастың 
жүрегі мазалап ауыра бастайды.  Стенокардия немесе 
жүрек қыспасы төс түйсігінің қысымымен сипатталады. 
Сол жақ иық, қол немесе екі қол, мойын, жақ және тіс 
ауыра бастайды. Бұл мезетте науқастардың тынысы 
тарылып, қорқыныш сезінеді, ұстама тоқтағанша қозғала 
алмай қатып қалады. Атап айтар кетер жайт, бұл аурудың 
ауыртпалықсыз өтетін түрлері болады, олар өте қауіпті, 

өйткені аурудың соңғы кезеңінде анықталады. Бұл 
аурудың қауіпті нәтижесі – жүрек ұстамасының пайда 
болуы. Бұл – жүректің бұлшық еттерінің біразы өледі 
немесе миокард инфаркт болады. Осы аурудың кесірінен 
жүрек жетіспеушілігінен өлім-жітім дүние жүзінде 
алдыңғы қатарда тұр.

– егер жүрек ауруларының белгілері сезілетін болса, 
қандай тексерулерден өту қажет?

– Тұрғылықты мекенжай бойынша тіркелген емхананың 
кардиолог маманына көрінуіңіз қажет. Жалпы жүрек 
қызметінің бұзылуын растайтын бірқатар зерттеулер 
жүргізіледі. Пациентке электрокадиограмма жасайды, қан 
қысымын өлшейді. Егер де зерттеулердің бірі пациенттің жүрек 
жұмысындағы ауытқуын көрсетсе, бұл жүрек жұмысының 
бұзылуы бар екенін растайды.

– жүрек ишемиясы ауруына шалдығудың басты 
факторлары қандай?

– Шылым шегу, денедегі май алмасу процесінің  бұзылуы, 
артериялық қан қысымының жоғарылауы, қант диабеті және 
т.б. жайт жүректің ишемиялық ауруының дамуына әсер ететін 
негізгі фактор болып саналады. Шылым шегу – өте зиян әдет. 
Шылым шегуді тоқтату миокард инфарктісіне ұшырау қаупін 
20-50 пайызға кемітеді. Адамның шектен тыс семіруі, аз қоз-
ғалуы,  эмоциялық стресстер де осы аурудың дамуын тездетеді. 
Кейде бір мезгілде қауіпті факторлардың бірнешеуі қосылса 
жүректің ишемиялық ауруының туындау қаупі жоғарылай 
түседі. Жүректің ишемиялық ауруының қауіпті факторлары бар 
адамдар аурудың алдын-алу жөніндегі дәрігерлік кеңестерді 
орындап, жыл сайын денсаулығын түзету үшін емханаға барып, 
тексеріліп отырғаны абзал. Қорыта айтқанда, денсаулыққа 
зиян факторлардан сақтану әрбір адамның өз қолында.  «Жаны 
саудың – тәні сау» деген қағиданы естен шығармайық.

– жүрек-қан тамырлары ауруларын алдын алу үшін 
қандай кеңес айтасыз?

– Жүрек-қан тамырлары ауруларын алдын алу шарала-
ры үнемі жүргізіліп отыру қажет. Жүрек қан тамырла ры 
ауруларын алдын алу бойынша негізгі профилактикалық 
шараларды сақтауды талап етеді. Ең бастысы – дұрыс 
тамақтану. Яғни тұзды, майлы және қуырылған тағамдарды, 
қантты және қою шайды, кофені, шоколадтты көп тұтынбау 
керек. Қан қысымын, дене салмағын бақылау, спортпен 
айналысу, жалпы салауатты өмір салтын ұстану маңызды. 
Жаман әдеттерден бас тарту керек.Темекі шегу қан 
тамырларының арнасының тарылуына әкеледі, ал алкогольді 
тұтыну жүрек, бауыр, ми және басқа да органдардың 
ауруларының даму қаупін бірнеше есе арттырады. Стресс 
пен ашу-ыза, жанжалдардан аулақ болған жөн, жағымды 
эмоциялар адам денсаулығы мен жүрек жұмысына өте 
пайдалы. Сонымен қатар ауруды алдын алуда тұрақты 
медициналық тексеру маңызды рөл атқарады. Қан 
қысымын, холестеринді және қандағы қант деңгейін 
бақылау проблемаларды ерте анықтауға және тиісті шаралар 
қабылдауға көмектеседі. Жүректің және қан тамырларының 
ультрадыбыстық зерттеуі, ЭКГ және холтерлік тәуліктік 
мониторлау сияқты заманауи диагностикалық әдістер 
жүрек-қан тамырлары жүйесінің жағдайын дәл бағалауға 
мүмкіндік береді. Жүрек-қан тамырлары ауруларының 
алдын алу – дұрыс тамақтану, дене шынықтырумен 
айналысу, зиянды әдеттерден аулақ болу және жүйелі түрде 
медициналық тексеруден өтуді қамтитын кешенді әдіс. 
Осы қарапайым ережелерді сақтау жүрек-қан тамырлары 
ауруларының даму қаупін айтарлықтай азайтады және өмір 
сүру сапасын жақсартады. 

– Сұхбатыңызға рахмет!

Әңгімелескен 
София хайРуллаҚЫзЫ

Ұлбике Бекетова, №3 қалалық емхана кардиологы:

Жүрек бәрін сезеді

Мемлекет басшысының айтуынша, Шанхай 
ынтымақтастық ұйымы бүкіл Еуразия құрлы-
ғындағы бейбітшілік пен қауіпсіздікті қамтамасыз 
етуге кепіл болатындай айрықша мүмкіндіктерге 
ие. Ұйымға мүше мемлекеттерге «Әділ әлем, 
келісім және даму жолындағы жаһандық бірлік 
туралы» ШЫҰ бастамасын жүзеге асыру дәл осы 
мақсатпен ұсынылды.Сонымен қатар Президент 
Әскери саладағы сенім шаралары туралы 
келісімді әзірлеп, қабылдайтын уақыт келгенін 
айтты. Бұл ретте «Үш зұлым күшпен» күрес 
мәселесі әрдайым жіті назарда болуға тиіс.

Қасым-Жомарт Тоқаев киберқауіпсіздікті 
кү шейту Ұйымға мүше елдерге ортақ тағы бір 
маңызды міндет екеніне назар аударды. Сонымен 
қатар ШЫҰ-ға мүше мемлекеттердегі ақпарат-
тық инфра құрылымның тұрақты жұмысын 
қамтамасыз ету үшін ұдайы ақпарат алмасуға, 
үздік тәсілдер мен озық тәжірибелерді қолдануға 
бағытталған арнайы механизм әзірлеуді ұсынды.

Қазақстан Президентінің пікірінше, бүгін 
халықаралық ақпараттық қауіпсіздікті қамта-
масыз ету мәселелері бойынша қабылданатын 
Өзара іс-қимыл жоспары аталған мақсаттарға сай 
келеді.

Президент сауда-экономикалық байланыс-
тарды кеңейту ынтымақтастықтың басым бағыт-
тарының бірі екеніне назар аударды.

– Әлемдік экономикада жағымсыз үрдіс-
тер белең ала бастады. Дүниежүзілік банк-
тің мәліметі бойынша биыл жаһандық эконо-
миканың өсім қарқыны бәсеңдейді. Әлем 
эко но микасының өсіміне серпін беретін жаңа 
бағыт және мүлде басқа даму парадигмасы қажет 
екені анық. Сондықтан, біздің ойымызша, сауда-
экономикалық кооперацияны кеңейту, капитал 
мен технологияның еркін қозғалысына жағдай 
жасау, климаттың сын-қатерлерімен күресу 
– Шанхай ұйымының маңызды міндеттері. 
Өзара сауда-саттықтың артуы ШЫҰ кеңістігі 
үшін ортақ үрдіске айналып келеді. Мәселен, 
Қазақстанның ШЫҰ елдерімен сауда көлемі 
өткен жылдың қорытындысы бойынша 6,5 
пайызға өсті. ШЫҰ-ға мүше елдердің техноло-
гиялық базасы үлкен және экономиканың барлық 
маңызды секторларын дамыту үшін орасан зор 
нарығы бар. Арнайы салық, кеден және көші-
қон режимдерінің әзірленуі аталған бағытта 
ілгерілеуге айтарлықтай септігін тигізеді. Осы 
ретте ШЫҰ аясында Экономикалық жеңілдіктер 
базасын құру туралы Қазақстанның ұсынысы 
өзекті болып қала береді. Инвестициялық жоба-
ларды талқылап, бекіту үшін бірыңғай алаң құру 
қажеттігі айқындала түсті. «Астана» халық-
аралық қаржы орталығының базасында Жобалық 
қызметті қаржымен қамтамасыз ету механизмін 
құруды ұсынамыз. Қытай, Ресей, Үндістан, 
Өзбекстан, Қырғызстан қазірдің өзінде аталған 
алаңда белсенді жұмыс істеп жатыр. Жалпы, 
АХҚО резиденттерінің 20 пайызы – ШЫҰ-ға 
мүше мемлекеттердің компаниялары, – деді 
Президент.

Мемлекет басшысы тиімді дәліздер мен 
сенімді тасымал тізбектерін құру арқылы көлік 
байланыстарын нығайтуды ынтымақтастықтың 
келесі бағыты ретінде атады.

– Біз Қытайдың «Бір белдеу, бір жол» 
мегажобасын, Транскаспий халықаралық көлік 
бағдарын және «Солтүстік – Оңтүстік», «Орталық 
Азия – Оңтүстік Азия» бағыттары бойынша 
трансеуразиялық дәлізді одан әрі бірлесе дамы-
туға баса мән береміз. Бұл жоспарларды жүзеге 
асыру үшін ШЫҰ аясында Стратегиялық порттар 

мен логистикалық орталықтардың серіктестік 
желісін құру жөнінде нақты шаралар қабылдау 
маңызды, – деді Қасым-Жомарт Тоқаев.

Сонымен қатар Мемлекет басшысы Шанхай 
ынтымақтастық ұйымын реформалау және жаң-
ғырту қажеттігіне арнайы тоқталды.

– Қарқынды жаһандық өзгерістерге байла-
ныс ты біздің алдымызда ШЫҰ қызметін 
одан әрі жетілдіруге бағытталған маңызды 
міндет тұр. Ұйым аясының кеңею үдерісі жаңа 
мүмкіндіктерге жол ашып, оны дамытуға тың 
серпін береді. Еліміз ШЫҰ-ға төраға ретінде 
Ұйымды ынтымақтастықтың бұдан да тиімді әрі 
көпжақты механизміне айналдыруды көздейтін 
теңгерімді ұсыныстарын ортаға салды. Атап 
айтқанда, біз ШЫҰ Хатшылығы мен Бас 
хатшының рөлін күшейтуді құптаймыз, – деді 
Қасым-Жомарт Тоқаев.

Қазақстан Президенті айтылған барлық 
ұсыныс ШЫҰ-ға мүше елдерге ортақ игі мақ-
саттарға қол жеткізуге барынша үлес қосуға 
деген шынайы ниеттен туындағанын атап өтті.

Мемлекет басшысы сөзінің соңында қолда-
ғандары үшін Ұйымға мүше елдердің басшы-
ларына ризашылығын білдірді. Сонымен қатар 
Қытай Халық Республикасының Төрағасы Си 
Цзиньпинді ШЫҰ-ға мүше мемлекеттер бас-
шыларының кеңесіне төраға болуымен шын 
жүректен құттықтап, Қытай тарапына табыс 
тіледі.

Сонымен қатар саммит барысында Беларусь 
Президенті Александр Лукашенко, Иран 
Президентінің міндетін атқарушы Мұхаммед 
Мохбер, Қытай Төрағасы Си Цзиньпин, 
Қырғызстан Президенті Садыр Жапаров, 
Пәкістан Премьер-министрі Шахбаз Шариф, 
Ресей Президенті Владимир Путин, Тәжікстан 
Президенті Эмомали Рахмон, Өзбекстан 
Президенті Шавкат Мирзиёев, Үндістан Сыртқы 
істер министрі Субраманьям Джайшанкар, 
ШЫҰ Бас хатшысы Чжан Мин, ШЫҰ Аймақтық 
терроризмге қарсы құрылымы Атқарушы 
комитетінің директоры Руслан Мирзаев сөз 
сөйледі.

***
Шанхай ынтымақтастық ұйымына мүше мем-

лекеттер басшылары кеңесінің отырысынан кейін 
саммит «ШЫҰ плюс» форматында жалғасты.

Қасым-Жомарт Тоқаев жиынға қатысу-
шылар алдында сөйлеген сөзінде Шанхай ынты-
мақтастық ұйымының халықаралық аренадағы 
рөліне айрықша тоқталды.

– Бүгінде әлем бұрын-соңды болмаған гео-
саяси қайшылықтар мен қақтығыстардың 

күшеюіне байланысты туындаған күрделі сы-
нақтармен бетпе-бет келіп отыр. Халықаралық 
қауіпсіздіктің архитектурасына қауіп төніп тұр. 
Тұтас адамзат үшін оның зардабы ауыр болуы 
мүмкін. Осындай сын сағатта бізге өңірлік және 
жаһандық деңгейдегі ұжымдық күш-жігер арқылы 
бейбітшілікті, тұрақтылық пен қауіпсіздікті 
нығайту үшін орасан зор жауапкершілік жүк-
теліп отыр. Шанхай ынтымақтастық ұйымы өз 
беделімен, елеулі экономикалық және адами 
ресурстарымен тұрақты даму мақсаттарына қол 
жеткізіп, заманауи сын-қатерлерді еңсеру үшін 
тиімді шешімдер әзірлей алады. Қазақстанның 
ШЫҰ-ға төрағалығы кезінде көтерген «Көпжақты 
диалогты нығайту – орнықты бейбітшілік пен 
дамуға ұмтылу» атты ұраны ортақ миссиямыздың 
мән-маңызын айқын көрсетеді, – деді Президент.

Қасым-Жомарт Тоқаев бейбіт және үйлесімді 
даму мәселесін ілгерілетуді ШЫҰ аясындағы 
көпжақты ынтымақтастықтың басты міндеті 
ретінде атап өтті.

– Ұжымдық күш-жігер мен парасатты дип-
ломатия арқылы ғана әлемдегі басты қайшы-
лықтардың түйінін тарқатып, дүниежүзінде 
ұзақ мерзімді тұрақтылықты қамтамасыз етуге 
болады. Мен бұған сенімдімін. Осы орайда келесі 
жылы сексен жылдығын атап өтетін Біріккен 
Ұлттар Ұйымына зор үміт артылады. Бұл 
әмбебап ұйымның баламасы жоқ, оның әлеуеті 
әлі де мол. Біздің ортақ міндетіміз – БҰҰ-ның 
жаһандық қауіпсіздікті қамтамасыз ететін, ХХІ 
ғасыр сын-қатерлеріне тиімді қарсы тұра алатын 
басты халықаралық институт ретіндегі рөлін 
күшейту. Қазіргі заманның түрлі проблемасына 
қатысты ортақ ұстанымның жаршысы ретінде 
«ШЫҰ дауысы» халықаралық аренада қаттырақ 
естілуі керек және солай болуға тиіс. Сондықтан 
біз қабылдаған Тату көршілік, сенім және ынты-
мақтастық қағидаттары туралы мәлімдеме өте 
өзекті, – деді Мемлекет басшысы.

Қазақстан Президенті Біріккен Ұлттар Ұйы-
мының 80, сондай-ақ ШЫҰ мен БҰҰ ынты-
мақтастығының 20 жылдығына қарай «Әділ 
әлем, келісім және даму жолындағы жаһандық 
бірлік туралы» бастаманы қолдау үшін БҰҰ Бас 
Ассамблеясының резолюциясын қабылдауды 
ұсынды.  

Мемлекет басшысының пікірінше, сауда-эко-
номикалық байланыстарды нығайтуға айрықша 
мән берген жөн.

– Санкциялық даулар жаһандық экономикаға 
айтарлықтай зиян келтіріп, оның даму перс-
пективаларының аясын тарылтып жатыр. 
Мұндай жағдайда бізге оң динамиканы сақтауға 

және әлеуетімізді арттыруға бағытталған сауда-
экономикалық ықпалдастықтың неғұрлым икем ді 
стратегиясын құру қажет. Қазіргі кезеңде ШЫҰ-
ға мүше елдердің экономикасы 4 пайыздан 9 
пайызға дейінгі жоғары өсім қарқынын көрсетіп 
отыр. ШЫҰ мемлекеттерінің әлемдік ЖІӨ-
дегі үлесі қазірдің өзінде 30 пайызды құрайды. 
Бүгінде Ұйымға мүше мемлекеттердің сыртқы 
саудасы 8 триллион доллардан асты. Бұл – 
әлемдік сауданың төрттен біріне тең, – деді 
Президент.

Мемлекет басшысы Азияның экономикалық 
тұрғыдан өркендеуіне көбіне ШЫҰ-ға мүше 
елдердің ықпалы зор екенін атап өтті. Сондай-
ақ Қазақстан тарапы Қытайдың ішкі ауқымды 
нарығына ШЫҰ елдерінің қолжетімділігін 
арттыру және Ұйымға мүше елдермен тауар 
айналымын 3 триллион долларға дейін жеткізу 
ниетін құптады.

– Шанхай ынтымақтастық ұйымының эко-
но микалық әлеуеті орасан зор. Біз оны то-
лыққанды пайдалануымыз қажет. Бүгін ШЫҰ 
экономикасын дамытудың 2030 жылға дейінгі 
стратегиясын жүзеге асыру жөніндегі нақты іс-
қимыл жоспарын қабылдадық. Аталған құжат 
осы басты мақсатқа сай келеді. ШЫҰ-ның ЕАЭО, 
БРИКС және АСЕАН секілді интеграциялық 
бірлестіктермен өзара ықпалдастығы кең мүм-
кіндіктерге жол ашады. Көлік жолдарының өзара 
байланысын одан әрі нығайту әлемдік сауданың 
тұрақты өсіміне зор ықпал етеді. ШЫҰ-ға мүше 
елдердің аумағы арқылы 350 мың шақырымнан 
астам теміржол өтеді. Әлемдегі жүк тасымалының 
үштен екі бөлігі осы жолдарға тиесілі. Сондықтан 
ШЫҰ кеңістігі жаһандық сауданы дамытуға 
арналған Үлкен Еуразиялық белдеуге айнала 
алады, – деді Мемлекет басшысы.

Қасым-Жомарт Тоқаевтың айтуынша, 
Қазақстан Еуразиялық көлік жүйесінің ең 
маңызды бөліктерінің бірі саналады. Сондай-ақ 
еліміздің «Бір белдеу, бір жол» мегажобасын, 
Транскаспий көлік бағытын және «Солтүстік – 
Оңтүстік» дәлізін өзара ұштастыру, стратегиялық 
порттар мен логистикалық орталықтардың 
серіктестік желісін құру ісіндегі бастамалары 
туралы мәлімдеді.

Мемлекет басшысы қазіргі жағдайда эко-
логия және климаттың өзгеруіне қарсы күрес 
салаларындағы ынтымақтастықтың өзектілігі 
арта түскеніне тоқталды.

– Біз түрлі табиғи катаклизмдердің айтар-
лықтай көбейгеніне куә болдық. Әлемдегі 
барша мемлекет бұдан орасан зор зардап 
шегіп отыр. Жуырда Қазақстан бұрын-соңды 

болмаған су тасқынын бастан өткерді. Маман-
дардың пікірінше, бұл табиғат апатының 
ауқымы жаһандық жылыну процесімен тікелей 
байланысты. Климаттың сын-қатерлерін жалғыз 
еңсеру мүмкін емес екені анық. Әлемдік қауым-
дастық экономиканы декарбонизациялау жө-
ніндегі батыл қадамын жалғастыруға тиіс деп 
санаймын. Бірақ бұл мемлекеттердің дамуға және 
жаңғыруға бағытталған маңызды міндеттеріне 
зиянын тигізбеуі керек, – деді Қасым-Жомарт 
Тоқаев.

Мемлекет басшысы ішкі су көздерінің дег-
радацияға ұшырау проблемасын шешу, жаңа 
су үнемдеу технологияларын енгізу жөніндегі 
іс-қимыл жоспарын әзірлеуді ұсынды. ШЫҰ-
ға мүше мемлекеттердің бұл бағыттағы ортақ 
күш-жігері БҰҰ Бас Ассамблеясы жариялаған 
Мұздықтарды сақтаудың халықаралық жылы 
аясындағы мақсаттарды жүзеге асыруға ШЫҰ-
ның қосқан нақты үлесі болмақ.

Президенттің пікірінше, ШЫҰ қызметінің 
аса маңызды бағытының бірі – мәдени-
гуманитарлық ынтымақтастықты кеңейту. Бұл 
сала Қазақстанның Ұйымға төрағалығы кезінде 
ұдайы назарда болды.

– Қазақ жері – ежелден түрлі өркениеттер 
тоғысқан мекен. Үлкен Еуразияның бірегей 
мәдени кодын бойына сіңірген ШЫҰ-ның алып 
кеңістігі халықтар арасын жақындатуға дәнекер 
болып, өзінің тарихи рөлін одан әрі атқара беруге 
тиіс және солай боларына сенімдімін. Осы орайда 
мәдени орталықтар ашу пәрменді шара саналады. 
Бүкіл ШЫҰ аумағында осындай жобалардың 
жүзеге асырылуы елдеріміз арасында барынша 
тығыз мәдени-гуманитарлық байланыс орнатуға 
ықпал етеді деп ойлаймын. Бұл іске жастарды 
белсенді тарту маңызды. Осы ретте олардың жан-
жақты дамуына және өзара қарым-қатынасын 
жандандыруға барынша жағдай жасау қажет, – 
деді Мемлекет басшысы.

Сонымен қатар Қасым-Жомарт Тоқаев 
ШЫҰ-ға мүше елдердің жас көшбасшылары мен 
таланттарының жыл сайынғы кездесуін өткізу, 
диалог аясындағы серіктестердің жаңа оқу 
орын дарын қосу арқылы ШЫҰ университеттері 
желісін кеңейту, техникалық мамандықтар үшін 
бөлінетін грант санын жылдан-жылға көбейту 
жөнінде ұсыныс айтты.

Мемлекет басшысы сөзін қорытындылай 
келе, Қазақстанның ШЫҰ аясындағы және 
«ШЫҰ плюс» форматындағы жан-жақты әрі 
өзара тиімді ынтымақтастыққа бейілді екенін 
мәлімдеді. Сондай-ақ серіктес елдердің барлық 
конструктивті ұсынысы Ұйымның одан әрі 
қарқынды дамуына тың серпін беретініне сенім 
білдірді.

Саммитте Біріккен Ұлттар Ұйымының 
Бас хатшысы Антониу Гутерриш, Беларусь 
Президенті Александр Лукашенко, Иран 
Президентінің міндетін атқарушы Мұхаммед 
Мохбер, ҚХР Төрағасы Си Цзиньпин, Қырғызстан 
Президенті Садыр Жапаров, Пәкістан Премьер-
министрі Шахбаз Шариф, Ресей Президенті 
Владимир Путин, Тәжікстан Президенті Эмомали 
Рахмон, Өзбекстан Президенті Шавкат Мирзиёев, 
Үндістан Сыртқы істер министрі Субраманьям 
Джайшанкар, Моңғолия Президенті Ухнаагийн 
Хурэлсух, Әзербайжан Президенті Ильхам 
Әлиев, Түрікменстан Халк Маслахатының 
төрағасы Гурбангулы Бердімұхамедов, Түркия 
Президенті Режеп Тайип Ердоған, БАӘ Жоғарғы 
кеңесінің мүшесі, Рас-Әл-Хайма әмірлігінің 
билеушісі шейх Сауд бен Сақр Әл Қасими сөз 
сөйледі.

akorda.kz

АқМеШІТ АпТАлЫғЫ

Жер жәннаты Жетісуда орналасқан алып қала 
Алматы ежелден орнықты орта, тұнық табиғат, 
қолайлы табиғатымен танымал. Елорданы 
Қызылордадан Алматыға көшірудегі бірден-бір 
себеп те жайлы климат болса керек. Әсіресе ауыл 
шаруашылығын дамыту, кәсіпорындар санын 
артыру тұр ғысынан Жетісу ең ұтымды мекен 
екені даусыз. 1929 жылдары шаһарға астана 
көшіріліп, елдегі қаржы-эко номикалық, мәдени-
әдеби толқын тың бағытқа өзгерді.

Ел тарихындағы маңызды қадам астаналар-
дың қалыптасуы, өркендеуі, экономикалық-
мәдени ахуал ықпалымен өлшенері анық. 
Отырықшылық мәдениеттен шеткері қалыптас-
қан қазақ халқы аш тықтан зардап шегіп, 
өркениет игілігінен құр қалғанын жете түсінген 
шақта қалалық мәдениет пен өзгеше өмір сүру 
дағдысын игеруге асыққан-тұғын. Содан болар, 
қазақ арасында астананы географиялық, мәдени, 
экономикалық ерекшелікті ескеріп белгілеу, ұлт 
тарихындағы елеулі өзгеріс пен жаңалықты бас 
қаладан бастау секілді дағды ерте қалыптасты. 
Алғашқы жоғары оқу орны, театр, өнеркәсіп 
нысанының бас қалалардан бастау алғанын 
аңғаруға болады.

аҚмОла – 
аСТана БаСТауЫ

Ел Тәуелсіздігін алып, еңсе тіктегенде жаңа 
саяси стратегия, өзге бағытты таңдауға тура 
келгені анық. Егемендікке қол жеткізгенде 
қабылданған ең елеулі шешім – Қазақстан 
Республикасының астанасын Алматыдан 
Ақмолаға көшіру. 1994 жылдың 6 шілдесінде 
қабылданған қаулы жаңа Қазақстанның, жаңа 
тарихын жазуға бағытталған еді. 1998 жылы 6 
мамырда Астана атауы ресми түрде бекітілсе, 
10 маусымда жас астананың тұсаукесері 
халықаралық деңгейде өткізілді. 

Жалпы бас қаланың бүгінгі Астана қаласына 
көшуі кездейсоқ шешім емес екені анық. Бұл 
Алаш зиялыларынң асыл арманының ізі-тұғын. 
Мәселен, Әлихан Бөкейханұлы «Григорий 
Николаевич Потанин» атты мақаласындағы: 
«Қазақты автономия қылсақ, Қараөткел – Алаш-
тың ортасы, сонда университет салып, қазақтың 
ұл-қызын оқытсақ, «Қозы Көрпеш – Баянды» 
шығарған Шоқан, Абай, Ахмет, Міржақыпты 
тапқан қазақтың кім екенін Еуропа сонда 
білер еді-ау» деген арманы бүгінде шындыққа 
айналды. Еуразия континентінің кіндігіне 
орналасқан қаланың өзіндік қайталанбас бет-
бейнесі қалыптасып, әлемдік деңгейде бедел 
жинауға ұмтылды. 2010 жылғы ЕҚЫҰ саммиті 
«Астана лебі» деген терминді қалыптастырып, 
қазақтың жас астанасының амбициясын әйгіледі. 

Ерке Есіл жағасын бойлай орналасқан сәулетті 
Астана да мемлекеттің экономикалық-рухани 
көрсеткіші екені даусыз. Аз уақытта айшықты 
елорда әлем назарына ілігіп, лайықты бағасын 
алды. 1999 жылы ЮНЕСКО шешімімен «Әлем 
қаласы» атағын алса, соңғы онжылдықта шаһар 
сәулеті адам танымастай өзгерді. Бүгінгі атаулы 
дата – Елорда күнінде Арқадағы Ақмоланың 
айтулы Астанаға айналу жолына шолу жасауды 
жөн санадық.

1994 жылдың 6 шілдесінде Қазақстан 
Республикасының Жоғарғы Кеңесі бас қаланы 
ару Алматыдан Сарыарқа төріне көшіру 
туралы маңызды шешімді қабылдаған болатын. 
Парламент сессиясында депутаттар алдында 
сөз сөйлеген Тұңғыш Президент астанамызды 
Ақмолаға көшірудің қисынын атап өтіп, елорданы 
таңдау 32 өлшем бойынша жүргізілгенін нақты 
дәлелдеп берген еді. Осыдан кейін депутаттар 
арасында өткен тартысты пікірталастың 
нәтижесінде Жоғарғы Кеңес «Қазақстан 
Республикасының Президенті Н.Ә.Назарбаевтың 
мемлекет астанасын Ақмола қаласына ауыстыру 
туралы ұсынысына келісім берілсін» деген 
сындарлы шешім шығарған-ды.

Егемен еліміз тарихындағы айтулы оқиға 
осылай жүзеге асты. Ал араға екі жыл салып 
1996 жылдың 6 шілдесінде Қазақстан Үкіметі 
«Қазақстан Республикасының астанасын 

көшіру туралы» тарихи қаулы қабылдады. Бір 
жылдан кейін 1997 жылдың 20 қазанында ҚР 
Президентінің «Ақмола қаласын Қазақстан 
Республикасының астанасы деп жариялау ту-
ралы» Жарлығы шықты. Аталған құжатқа сәйкес, 
Ақмола Қазақстанның астанасы құқығын 1997 
жылдың 10 желтоқсанынан бастап иеленді. Ал 
жаңа астананың ресми тұсаукесер тойы 1998 
жылдың 10 маусымына белгіленді.

Осы күндері жаңа астанаға Президент 
Әкімшілігі, Үкімет, жетекші министрліктер 
мен ведомстволар қызметкерлерінің алғашқы 
тобы да келді. Бұл күндері Астана халықаралық 
маңызы бар түрлі форумдар, өзге де іс-шаралар 
өтетін Еуразия кеңістігінің орталығына айнал-
ды. Елордада Әлемдік және дәстүрлі дін 
лидерлерінің съездері, Астана экономикалық 
форумы және өзге де маңызды халықаралық 
оқиғалар тұрақ ты түрде өтіп келеді. Астанада 
ЕҚЫҰ-ның тарихи саммиті, ШЫҰ мен ИЫҰ-ның 
мерейтой лық саммиттері болды. 2011 жылдың 
басында елорда VII Қысқы Азия ойындарының 
қатысушылары мен қонақтарын қабылдады. 
2017 жылы «EХРО – 2017» халықаралық көрме-
сін жоғары деңгейде ұйымдастырды.

Қазіргі таңда миллионнан астам тұрғыны 
бар елорда «Алматы», «Сарыарқа», «Есіл» 
және «Байқоңыр» аудандарынан тұрады. 2000 
жылдан бастап астаналар мен ірі қалалардың 
халықаралық ассамблеясының мүшесі 
саналады.

Өткен жылдар ішінде Астананың архитек-
туралық келбеті ғана емес, бас қаланың әлеу-
меттік-экономикалық даму көрсеткіштері де 
адам танымастай өзгерді. Елордада бизнес 
қанат жайып, құрылыс саласы, қызмет көрсету, 
тауар айналымы мен көлік саласы қарқынды 
түрде дамыды. Астана қалалық статистика 
департаментінің мәліметтеріне қарағанда, осы 
жылдар аралығында елорда бюджеті 77,5 есеге, 
жалпы ішкі өнім 224 есеге, инвестицияның 
жылдық көлемі 50 есеге өсіп отыр. Осылайша, 
қазақ халқы Тәуелсіздіктің арқасында өз 
астанасын өзі таңдап, саяси-әкімшілік, мәдени-
рухани орталығын белгіледі.

Бой көтерген асқақ та әсем ғимараттар, 
сәулеті келіскен архитектуралық туындылар 
астананың ажарын айшықтай түскен. Айта 
кетейік, ерке Есілдің бойынан ерекше жарасым 
тапқан елордада Батыс пен Шығыстың мәдени 
дәстүрлері қатар өрілген. Иә, жаңа астананы 
салуда тұңғыш Президенттің еңбегі ерекше. 
Оның ұсынған идеясын белгілі жапон сәулеткері, 
шаһардың бас жоспарының авторы Кисе 
Курокава сәтті іске асыра білген. Ал астананы 
Арқа төсіне көшірудің саяси астары бар екені де 
ақиқат. 

Шаһар төріндегі ерекше нысандар қаланың 
көркін келтіріп, естен кетпес естелік сыйлайды. 
Бүгінде ұлт мақтанышына баланған Бәйтерек – 
Астананың мызғымас символы. Ал британдық 
архитектор Норман Фостердің пирамида 

үлгісіндегі «Бейбітшілік және келісім» сарайы 
бірегей сәулеткерлік ғимараттар қатарынан орын 
алған алып кешенге айналды. Сондай-ақ «Хан 
шатыры» сауда ойын-сауық орталығы әлемдегі 
ең биік шатыр үлгісіндегі ғимарат болса, 
«Думан» орталығы теңізден алыс орналасқан 
океанариум ретінде танымал. Сонымен қатар 30 
мың көрерменге арналған «Астана-Арена» жабық 
стадионы, 2011 жылы әлемде үздік деп танылған 
он мың орындық «Сарыарқа» бірегей велотрегі, 
халықаралық стандарттарға сай келетін «Алау» 
мұз айдыны, «Астана Опера» секілді ғимараттар 
Астана сәулетін еселеп арттырып тұрғанын айта 
кеткен жөн.

Расында, жаңа Астана тарихы – ертегіге 
бергісіз ақиқат. Елорданың өзгелерге үлгі 
боларлық тұстары жетерлік. Тұрғындарының 
жыл санап еселеп артуы Астанамыздың дүние 
жүзі бойынша дамып келе жатқан ең жас қала 
екенін білдіреді. Сонымен қатар ертеңіне қол 
созған Елорда – жастардың қаласы, болашақтың 
бастауы, келер күннің келісті боларының берік 
кепілі, халқымыз үшін тәуелсіздік пен өсіп-
өркендеудің алтын тұғыры.

Әлбетте, жаһандық өркениетке ұмтылған ХХІ 
ғасырда білім мен ғылымның бағасы биіктеп, 
бәсеке алаңы да ұлғая түскені анық. Бұл орайда 
Қазақстанның елордасы елдің барлық өңіріндегі 
талапкерлер үшін жаһандық деңгейдегі озық 
идеялардың орталығы болып отыр. Мәселен, 
Л.Гумилев атындағы Еуразиялық ұлттық уни-
верситеті, Қазақ ұлттық өнер университеті, 
С.Сейфуллин атындағы Қазақ агротехникалық 
университеті, М.Ломоносов атындағы Мәскеу 
мемлекеттік университетінің филиалы, Астана 
медициналық университеті, Н.Назарбаев уни-
верситеті секілді іргелі оқу орындарында тек 
еліміздің ғана емес, шет елдердің де жастары 
келіп, білім алуда.

Расында, осы мерзім ішінде елорданың за-
манауи мегаполиске, мемлекеттің бар саласына 
оң әсер етуші қоғамдық-саяси орталық қа 
айналғанына куә болдық. Астананың Қазақстан-
ның бас қаласына айналу тарихы күрделі өзгеріс 
пен қызыққа толы. Тіпті бұл қадам ел болашағын 
түбегейлі өзгертті десек, артық айтқандық емес. 

«AstAnA Invest»: 
инВеСТициялЫҚ 

БағдаР
Бүгінде Астанада капитал ағыны үшін қо-

лайлы инвестициялық жағдай жасау жоспарлы 
жүруде. 2022 жылы 1 трлн 462 млрд теңге 
көлемінде рекордтық инвестиция тартылды, бұл 
өткен жылмен салыстырғанда 13,5%-ға көп. Бұл 
көрсеткіш бойынша елорда негізгі капиталға 
салынған инвестициялар көлемі бойынша тау-
кен өндірмейтін өңірлер арасында көшбасшы 
орын алады.

Шетелдік инвестициялардың негізгі көздері 
– Нидерланд, Бельгия, АҚШ, Швейцария, Ресей, 
Оңтүстік Корея және басқа елдер.

Елордада «бір терезе» қағидаты бойынша 
жұмыс істейтін және жобаларды сүйемелдеуді 
жүргізетін «Астананы дамыту орталығы» фронт-
офисі жұмыс істейді. «Astana Invest» мамандары 
да көмек көрсетеді. Бұл – елорданың арнайы 
экономикалық аймақтарының басқарушы ком-
паниясы.

Мұнда инвестор тарту үшін түрлі тетік қа-
растырылған. Инвестициялық келісімшарт меха-
низмі жер учаскелерін беру, кедендік баждар мен 
салықтардан босату және шетелдік жұмыс күшін 
тарту мүмкіндігі сияқты бірқатар жеңілдікті 
қарастырады.

Сондай-ақ жақында жаңа қолдау құралы 
енгізілді. Бұл – 25 жылға дейінгі мерзімге 
жасалатын және Қазақстан Республикасының 
заңнамасында көзделген барлық жеңілдіктерді 
білдіретін инвестициялар туралы келісім. Бұл 
жеңілдіктерді алу үшін жоба Үкімет бекіткен 
басым қызмет түрлерінің тізбесіне сәйкес келуі 
шарт.

Қолдаудың тағы бір түрі – «Арнайы 
экономикалық және индустриялық аймақтар 
туралы» заңнамаға сәйкес берілетін жеңілдік-
тер. Олар «Астана – жаңа қала» және «Астана-
Технополис» арнайы экономикалық аймақта-
рының қатысушыларына ұсынылады. Ал 
«Астана даму орталығы» және «Astana Invest» 
фронт-офистері жоғарыда көрсетілген қолдау 
шараларын өтеусіз және жан-жақты көмек 
көрсету үшін жоспар құруда. Тіпті әрбір жобаға 
нақты менеджер бекітіліп, қадамдық жол картасы 
жасалып, нақты уақыт режимінде жобалар 
бойынша мониторинг жүргізілмек. Оған қоса 
жұмыс барысын бақылауға мүмкіндік беретін 
«Инвестициялық жобалар картасы» электрондық 
жүйесі іске қосылған. 

Сондай-ақ индустриялық парктер жұмысы-
ның оң әсерін атап өтуге болады. Бүгінгі таңда №1 
Индустриалды парк толығымен толы. Бөлінген 
бюджет қаражаты салынған инвестициялар 
есебінен 6,6 есе салық түрінде өтелді. Қазір жалпы 
ауданы 409 га болатын 150 жобаға арналған 
осындай екінші паркті құру бойынша жұмыс 
жүргізілуде. Құрылысты бастау 2024 жылға, ал 
1-кезекті іске қосу 2025 жылға жоспарланған. 
Мұндағы инвестициялық жобалардың бағыты 
машина жасау, химия, металлургия, тамақ, 
жеңіл өнеркәсіп, құрылыс индустриясы, ағаш 
өңдеу, фармацевтикаға негізделген. Бүгінде 
инвестициялар сомасы 1,1 трлн теңгеге жетсе, 
15,9 мыңға жуық жұмыс орны құрылды. 

мӘдениеТ мӘйеГі
Кез келген мемлекеттің астанасы туралы 

айтылғанда, алдымен мәдени нысандар еске 
түседі. Әрине, бұл – шаһарды таныту әрі 
туризм үшін де таптырмайтын мүмкіндік. Ай-

талық, «Рим» деген кезде көз алдымызға Рим 
императорларының оралатыны сияқты Астана 
қаласы деген кезде Қазақстан астанасындағы ең 
танымал архитектуралар еске түседі. Ақорда, 
«Бәйтерек», «Мәңгілік ел», ЭКСПО – Қазақ елі 
астанасының симолдары мен бойтұмарлары.

Қаланы мәдени астана статусына көтеріп 
тұрған өнер шаңырақтары да көп. Мәселен, 
Қазақ Ұлттық Өнер университеті мен Қазақ 
Ұлттық Хореография академиясын алсақ та 
жеткілікті. Астана опера және балет театры 
мен Ұлттық академиялық кітапхана, Ұлттық 
мұражай – астана мәдениетінің алтын арқауы 
іспетті. Қуанышбаев атындағы академиялық 
муздрама театры мен Жастар театрын және 
Тұңғыш Президент атындағы мәдени орталықты 
алайық, бұл нысандар – бас қаламыздың мәдени 
айнасы. Кез келген қаланың мәдениетін сол 
жердегі мәдени нысандарға қарап тануға болады. 
Әсіресе театрлар мен мәдени орталықтар. Қазір 
астана театрлары буыны қатып, кемелденіп, 
үлкен мәдени шаңыраққа айналған. Ондағы 
қойылымдар әлемдік сахналардан еш кем емес. 
Шығармашылық ұжым, шығармашылық әлеуеті 
мен шығарма тақырыптары да сан алуан. Астана 
театрлары мен мәдени орталықтарының барлық 
әлеуеті озық елдердегі мәдени ордалардан бір 
мысқал да кем емес.   

Астананың мәдени имиджін қалыптасты-
рудың жолы көп. Қазірге дейін жасалған 
жұмыстар соның бір парасы. Бұдан бұрын астана 
есімін асқақтататын қала атымен аталатын 
университет ашылса, оған әлемнің түкпір-
түкпірінен студенттер келіп оқыса, мәдени 
қаланың бет бейнесі одан сайын биіктей түсер 
еді деп талай жазылған. Қазір сол талапқа жауап 
беретін Назарбаев университеті бар.

Астананың мәдени бет бейнесін айқындай-
тын жобалар жыл сайын ұйымдастырылып, 
өткізіліп тұрады. Мысалы, «Астана күні» 
тұрақты түрде өтетін мерекеге айналды. 
Тұрғындар да бұл күнге бойы үйреніп кеткен. 
«Астана күні» қарсаңында түрлі мәдени шаралар 
ұйымдастырылады. Ән кештері, театрлар ара-
сында конкурс, өнерпаздарының бәйгесі өтеді. 
Көрмелер ұйымдастырылып, қолөнер шеберлері 
арасында байқау дәстүрге айналған. Көкпардан, 
аударыспақ пен қыз қуудан, теңге ілу мен жармақ 
атудан да сайыс ұйымдастыру көбейді. 

Бас қалада «Астана күнінен» басқа да 
мәдени жиындар көп. Мәселен, қазақ өнері 
мен мәдениетіне үлес қосқан азаматтардың 
мерейтойлары Елорда төрінде бастау алады 
да, одан ары басқа аймақтарда жалғасады. 
Журналистер арасындағы байқаулар да Астана-
да өтеді. Жыл сайын дәстүрлі түрде ұйым-
дастырылып жататын «Үркер», «Тұмар» 
байқаулары соның дәлелі.

Астананың мәдени имиджін қалыптастыра-
тын дүниелердің қатарына шаһар тарихынан 
сыр шертетін тарихи танымдық дерек дәйектерді 
жатқызуға болады. Атап айтсақ, Қоянды базары 
мен Қараөткел жәрмеңкесі – шаһар мәдениетін 
әріден тарқататын алтын арқауы іспетті. Ал 
тарихи маңызы бар сәулет нысандары мен ежелгі 
қалалар туралы жазылған материалдар Бас 
қаланың мәдени тарихын тым тереңге бойлатады. 
Оның ішінде өнер адамдары жайлы деректер 
бар. Нақтырақ айтсақ, Мәриям Жагорқызы 
мен Шашубай Қошқарбайұлының осы өңірмен 
байланысы, Иса Байзақов пен Қажымұқан 
Мұңайтпасұлына қатысты тарихи деректердің 
тамыры Астананың тарихына барып тіреледі.

Одан бөлек, астана қаласындағы көнеден 
қалған алтын көмбедей болған ескі ғимараттар 
туралы деректер бар. «Көпестің үйі», мен «Сәкен 
Сейфуллин мұражайын» айтайық. Осы жазылған 
деректердің бәрі Астананың мәдени тарихынан 
сыр шертетін құнды дерек, тың жазбалар...

P.s. Астана әуелде саяси орталық 
болды. Соңғы жылдары бас қалада өнер 
мен мәдениет, спорт пен экономика саласы 
қарқын алғанын көрдік. Мұндай нышан 
шаһардың даму динамикасында оң өзгеріс 
барын әрі қала мазмұнын әртараптандыруды 
білдірсе керек. Демек, бас қалада бастамалар 
толастамайды деген сөз.

Берен ШағЫРОВ

АялАғАн АстАнА – ел шырАғы

Басы 1-бетте

астана – болашақтың 
қаласы. мемлекет басшысы 

Қасым-жомарт Тоқаев 
«астана – болашағы зор 

қала» деп атап айтқандай,   
жастардың қай салада 

болсын жұмыс істеуге, білім 
алуына және демалуына 

мүмкіндік көп. 

Мереке қарсаңында елордаға 
арман қуып көшіп келген 
қызылордалықтарға хабарластық.. 
Оның бірі – Айгүл Шокенова. 

мен үШін СиҚЫРлЫ 
Қаладай Сезілді
– Астана күн өткен сайын 

қарқынды дамып қана қоймай, 
бүкіл әлем тамсанатындай қалаға 
айналды.  Мұнда жастардың өсуіне 
мүмкіндік көп. Яғни түрлі сала 
бойынша  сұраныс артып келеді. 
Сондықтан жастар болашағын 
жоспарлап, арманына қол жеткізе 
алады деген сенімдемін. Мен 24 
жасымда бағымды сынап көру 
үшін келген едім. Шыны керек, 
елорда мен үшін сиқырлы қаладай 

көрінді. Себебі өмірім түбегейлі 
өзгерді. Алға қойған мақсатым  
келген күннен бастап қиындықсыз 
орындалды. Бәлкім, Астана мені 
жаздың жылы шырайымен қарсы 
алғандықтан болар. Жолым болып, 
Ұлттық ғылыми кардиохирургия 
орталығына мейірбике болып 
жұмысқа орналастым. Елордаға 
келгендегі қадамым оң болып, 
әріптестерім де жылы қабылдап, 
ортаға тез бейімделдім. Уақыт 

өте бақытымды елордадан тауып, 
отбасын құрдым. Қазіргі таңда 
жолдасым екеуміз кәсіп ашып, 3 
бала тәрбиелеп отырмыз. Келе-
шекте балаларымның осы қалада 
болашағына жоспар құрып, 
арманына қол жеткізіп, елі-
міз дің өсіп-өнуіне үлес қосса 
деймін. Себебі Астана армандар 
орындалатын, жастардың қаласы. 
Осында көшіп келгеніме биыл 
13 жыл болды, – дейді Айгүл 
Шокенова.

жаРҚЫн 
БОлаШаҚҚа 

Қадам БаСТЫҚ

Астанаға арман қуып келген-
дердің бірі – әріптесіміз Әсия 
Нұрлыбаева. Бұған дейін Әсия 
Сыр еліндегі «Qyzylorda» теле-
арна сында тележүргізуші қыз-
метін атқарса, қазіргі таңда Астана 
қа ласындағы 24kz телеарнасында 
тілші, тележүргізуші.

– Әсем қала Астана – алға 
қойған жоспарды жүзеге асыруға, 
арманға қанат қақтыратын үлкен 
қала. Елорда заманауи үлгі-
дегі сәулеті келіскен зәулім ғи-
мараттармен әдемі. Қаланың күн-
нен күнге көркейіп келе жатқан 
көрінісіне қарап сүйсінеміз.

Астанаға арман қуып 
көшіп келдік. Алайда өзімді 
Астананың тұрғыны болдым деп 
айта алмаймын. Себебі көшіп 

келгенімізге 1 жылға жуықтады. 
Елорда бізді суығымен қарсы 
алып, қорқытқан еді. Десе де 
ертеңімізден үміт үзбей, келешек-
ке нық сеніммен қарадық. Астанаға 
келгелі ойым, болашаққа деген 
көзқарасым түбегейлі өзгерді. 
Келешекте балаларымыздың осы 
әсем қалада өсіп, білім алып, 
арманына қол жеткізсе деген 
арманым бар. Туған жерім мені 
тұлға етіп қалыптастырса, елорда 
жарқын болашаққа қадам басуға 
мүмкіндік берді, – дейді Әсия 
Нұрлыбаева.

елОРда еңБеК еТуГе 
үйРеТеді

Бүгінде елорданың жергілікті 
тұрғынына айналған Сыр елінің 
азаматы Астанаға қалай келгенін 
айтып берді.

– Бастауышты бітірген ке-
зімде әкем жұмыс бабымен 
елордаға ауысты. Алғашында 

әкем Астанаға өзі барып, еңбек 
демалысында   келіп тұратын. Көп 
ұзамай отбасымызбен көштік. 
Шынын айтсам, алғашында туған 
жерімді, достарымды қимадым. 
Бұл кез келген бала үшін стресс. 
Жаңа ортаға сіңіп кету оңайға 
түспесін білдім. Алайда Астанаға 
кіріп келе жатқанда, пойыздың 
терезесіне үңіле қарап, қандай 
әдемі қала деп тамсанып қарадым. 
Бала болсам да елордаға көшіп 

келгеніме қатты қуандым. Ал 
жаңа мектепке барғанда, мені 
жақсы қарсы алды. Жаңа достар 
таптым. Бүгінде Астанаға көшіп 
келгенімізге 18 жылға жуықтады. 
Осы жылдың ішінде Астана 
көркейіп қана қоймай, бүгінде 
білім мен ғылым жағынан, 
технология, жасанды интелект 
және тағы да басқа қырынан 
да дамып келе жатыр. Бұл қала 
кез-келген адам ды тәртіпке, 
ұқыптылыққа, еңбекқорлыққа 
үйретеді. Қаланың айнадай 
таза болуы да адамдардың 
мәдениеттілігінде. Әрине, Астана 
әсем қала, бірақ өзге қалалардан 
суығымен ерекше, – дейді Айбек 
Зікірияұлы.

Кейіпкерлеріміз айтқандай, 
бас қаланың ерекше тұстары 
бар. Десе де тұрғындар үшін ең 
басты нәрсе – қауіпсіздік. Global 
Peace Index зерттеуіне сүйенсек, 
Қазақстан қауіпсіздік деңгейі 
бойынша 50 елдің қатарына 
кіреді. Бүгінде елорда  Орталық 
Азиядағы ең қауіпсіз қалалардың 
бірі болып саналады. 

нәзира мҰҚаТаеВа

елордадан сәлем!

АстАнА – АрмАны АсқАқ жАстАрдың қАлАсы

АқМеШІТ АпТАлЫғЫ

Қос ішектен күмбірлете күй төгер қазақтың 
қара домбырасының қоңыр үнін естігенде құйқаң 
шымырлап, делебең қозып, бір орнында тұра алмай-
сың. Қазақтығың да, азаттығың да, асқақтығың да 
осында жатыр. Құрманғазының «адайын» тыңдаған 
қазақтың көз алдына сайын дала төсінде дүбірлеп 
шапқан тұлпарлар, көк аспанмен таласқан тау, көкте 
қалықтаған қыран бүркіт, осының бәрінің иесіндей 
һәм киесіндей қазақтың өзі көз алдыңа келеді. Ұлы 
ойшыл әл-Фарабидің өзі «адам жанын тәрбиелейтін 
құрал» деп анықтама берген бұл аспап қазақпен 
бірге жасасып келеді. «нағыз қазақ – қазақ емес, 
нағыз қазақ – домбыра» деген сөздің өзі тегіннен-
тегін айтылмаса керек-ті. Сыр бойында ұлттық 
аспаптың кез келген түрін жасайтын шебер Біржан 
ділмановтің қолынан шыққан талай домбыра бүгінде 
үлкен сахналарда тыңдарман құлағының құрышын 
қандырып жүр. 

Біржан Базарбекұлы домбыра жасауда ең алдымен 
ағашына мән берген абзал дейді. Бүгінде оның қолынан 
шыққан мықты домбыралар бразилиялық поли сандрдан 
жасалуда. Республика бойынша домбыра үніне ынтық талай 
қазақ аспапты Сырдан алдырады. Мұның өзі өнер қонған 
өлке екенімізді айқындай түседі.

– Қазір бразилиялық полисандр ағашынан дайындап 
жатырмын. Арнайы тапсырыспен алдырған соң 
қымбатқа шығатыны да анық. Бірақ аспапты барлық 
өлшемдерін сақтап, талабын ескере отырып, дайындаған 
соң, ақысына сай болады. Ал домбыраны жасау үшін 

онымен тілдесе білу керек. Аспаптың бойындағы 
әрбір элементтің көлемі милиметрге өзгермегені 

жақсы. Домбыраның дауысы алдымен ағашына, 
сосын әрбір элемент өз орнында тұрғанда ғана 

жақсы шығады. Кейде домбыра тартып отырған 
адамның аспабына қарап, қай жерінде қате 

кеткенін, қай жері дұрыс емес екенін бірден 
аңғарамын, – дейді шебер.

Біржан ұста шәкірттерімен бірге 20 күнде 
265 домбыра жасаған кезі болыпты. Бар ынта-
ықыласы мен шеберлігін сала отырып, жасаған 
ол туындылары ерке Есілдің жағасындағы 
Елордаға жол тартқан.

– Осыдан бірер жыл бұрын Астанадағы 
Назарбаев зияткерлік мектебінде бір мезетте 
мыңның үстінде домбыра тартылатын 
болды. Міне, сол аспаптардың 350-дейі 
менің қолымнан шықты. Тапсырыс уақы-
ты тығыз болғаны соншалық, 20 күнде 
265 домбыра жасадық. Ол сәт естен 
кетпейді, – дейді Біржан Базарбекұлы.

Бүгінде шебер жасаған домбыралар-
ды Ақылбек Жеменей, Мейрамбек 
Бесбаев тәрізді қазақ эстрадасының 

жарық жұл дыздары да тартып жүр. 
Талайдың бағын ашып, өнер әлемінде 

сенімді сері гіне айналуда. Алған адам 
кейіннен арнайы лап алғыс айтып, хабарласып 

та тұрады екен.
– Әрбір домбыра – ішіңді жарып шыққан 

баладай. Біреуге сатып жіберсек те, ары қарайғы 

тағдырына алаңдап, қалай жүр екен, не істеді екен деп ойлап 
жүреміз. Енді ойлап қараңыз, кішкентай төртбұрышты 
ағаш кезінен бастап, дауысы шығып, домбыраға айналған 
сәтіне дейін қанша процесс жүреді. Кәдімгідей бауыр 
басып қаласың. Тіпті қимайсың. Иә, өнер деген осындай 
бір ерекше тылсым. Бірақ домбыра аспабы үкі байланып, 
әр қазақтың төрінде тұрса екен деймін. Өйткені ол – біздің 
қазақтығымыздың символы, – дейді ұста.

Біржан Базарбекұлының әкесі де керемет ұста. Сыр 
еліндегі домбыра жасайтын шеберлердің алдың ғы қатарында 
жүреді. Хоббиі де, жұмысы да, кәсібі де – домбыра жасау. 
Міне, әкеден балаға қонған қасиет Біржанды да осылай 
талантты шебер етіп шығарды. Алдына мақсат қойып, кәсіпті 
үлкейтемін деген оның ойындағысы орындалып, бүгінде 
республикаға танымал домбыра жасау шеберіне айналды.

– «Нәтижелі жұмыспен қамту жаппай кәсіпкерлікті 
дамытудың 2017-2021 жылдарға арналған «Еңбек» 
мемлекеттік бағдарламасы аясында «Қызылорда» өңірлік 
инвестициялық орталығы арқылы 14 млн теңге несие 
алдым. Бүгінде «Жетіген саз аспаптары» ЖШС аштым. 
Ұлттық аспаптың 30-дан астам түрін жасаймыз. Аудандық 
ансамбльдердің көптеген аспабын жасадық. Оның ішінде 
қылқобыз, жетіген, прима қобыз, оркестрдегі басқа аспаптар, 
жетіген, бас домбыра бар. Біз санға емес, сапаға жұмыс 
істейміз. Тұтынушы талғамына сай жасап, аспапты табыстап 
келеміз, – дейді Біржан Базарбекұлы.

Бойдағы бар өнерді кәсіпке айналдырып, оның нәтижесін 
көріп отырған шебердің жұмысына сүйсіндік. Иә, өз 
жұмысыңа қаншалықты сүйіспеншілікпен қарасаң, еңбегің 
де сені солай өрге сүйремек. Міне, өз ісін ерекше махаббатпен 
жасайтын Біржан шебердің кәсібіне қарап, осылай ой түйдік.

аян СПандияР

– Әлбетте, ұсталық, қолөнер, тігіншілік жалпы шеберлік 
көбінесе атадан балаға мирас болып қалады. Менің балалық 
шағым сонау соғыстан кейінгі кезеңмен сәйкес келеді. Ол 
заман ел  етек-жеңін жия алмаған  ауыр кезең еді.  Тұрақты 
баспанамыз да жоқ. Қазақтың қара үйінде өстік. Сол 
қараша үйді жасайтын ұсталар да ол кезде ел ішінде некен-
саяқ еді.  Біздің аталарымыз  Ералы  Қонақбайұлы, Керім 
Манақбайұлы он саусағынан өнері тамған шебер болды. 
Ол кезде киіз үй деген өте құнды болған. Мұндай ұсталар 
аттыға таптырмайды екен. Бір үйдің құны – бір жылқы мен 
бір сиыр.  Сол атамыздан қалған құрал-жабдықтарды пайда-
ланып жүрмін. Кейбір дүниелерін мұражайға өткіздім. Менің 
ұстазым – аталарым. Сол кісілердің  ұстаханасында  кө мек-
тесе жүріп, ұсталықтың қыр-сырын үйрендім,  – дейді ол.    

Шебер ұста киіз үйдің сан түрмен әшекейленген 
бауынан бастап ішіне қойылған келі келсап, түрлі әшекей 
бұйым дарын  жасайды екен. 2011 жылы «Туған жердің 
киелі ұсталары» деген атпен кітабы жарық көрген. 

Бұл кітапта XIX–XX ғасырдағы қиссалар, көнекөз 
темір ұсталарының тіршіліктері мен өнер шеберлерінің 
тірлігі жайлы зерделенген. Шеберлік жолын жалғап жүрген 
шәкірттері де  облыстың түкпір-түкпірінде өз шеберханасын 
ашып, еңбек етуде. 

– Шәкірттеріммен жүздесіп, амандасқан сайын көңі-
лім толып, олардың жасап жатқан тірліктерін көріп, бір 
марқайып қаламын. Ұстаз үшін мұнан артық бақыт бар ма, 
сірә?! Бұрын зейнетке шыққан адам рахаттанып демалып 
жататын шығар деп ойлайтынмын. Ал өзім зейнетке 
шыққалы біраз уақыт болды.  Қазір менде бос уақыт жоқ.  
Таң атқаннан күн батқанға дейін қолым тимейді.  Табиғат 
аясындағы шеберханамда домбыра, қобыз, жұрттың 
сұранысына сай ұлттық бұйымдар жасаймын. Әйтеуір, 
қарап отырмаймын. Қалжырап шаршағанға дейін жұмыс 

істеймін. Елден түсетін тапсырыс  та көп. 
Кейбіреуі сый-сияпатқа домбыра, қобыз 
жасатса, кейбірі өздері үшін отбасына 
киелі домбыра-қобызды сақтап қою үшін 
жа сатады. Қолыңнан шыққан домбыра, 
қобы зыңмен өнерпаздар ел алдында өнер 
көрсетіп жатқанда шаршағаның демде 
басылып, жайнап шыға келесің. Міне, 
менің бүкіл жан дүнием ұлтымның 
рухымен бірге жасайды. Өз ұлтын 
сүйген адам оның салт-дәстүрін, 
өнерін,  әдебиетін, мәдениетін  жан-
тәнімен сүйеді. Дәл осы адам мен деп 
елге тік қарап айта аламын.  Домбыра 
жасау үшін шикізат табу қиын. 
Жылдап жатқан ағаштар болады. 
Олар оңайлықпен жарыла қоймайды. 
Сондайды іздеп табамын. Ол дайын 
өнім емес. Сүргілеймін. Қаншама тер 
төгіп жасалатын дүние ғой. Музыкалық 
аспап жасау үшін оның тілін білу керек. 
Жүрегің нәзік, қолың епті болғанда ғана жақсы 
дүние шығады. Мәселен, қобыз жасау үшін ешкінің 
терісін илеп, пайдаланамын. Басқа малдың терісі оған 
жарамсыз. Шеберліктің өз құпиясы бар ғой. 

Домбыра – ұлтымыздың киелі аспабы. Елімізде  дом-
быра күнін мереке етіп тойлап жатыр. Игі дәстүр мені 
қуантады. Енді домбыраны үйретуді арнайы пән ретінде оқу 
бағдарламасына енгізіп оқытса екен, – дейді шебер. 

Шебердің бір күнгі жұмысын көріп, әңгімесін тыңдап, 
өнеріне тәнті болып, алғысымызды жаудырдық. 

Гауһар ҚОжахмеТОВа

Ерболат Айдарбекұлы – Қазанғап атындағы 
Қызылорда музыкалық колледжінің түлегі. Мұнан соң 
ол Қорқыт ата атындағы Қызылорда университетінде 
білім алды. Қайда жүрсе де саласының үздігі атанған 
майталман мамандардың тәлімін алғанын айтып 
жүретін өнерпаз бүгінде домбыраның құлағында 
ойнайды. Ұлттық домбыра күні мерекесі келсе өзінің 
төл мерекесіндей сезінеді.

– Оңашада ойланып отырсаң да, мұңайсаң да, 
қатты қуансаң да осы домбыра – әуелгі көңіл-күйіңді 
білетін ең бірінші досың. Миыңды тынықтырып, сан 
түрлі ойдан арылтады. Жан дүниеңе жетпей тұрған 
дәруменді толтырады. Қазақ қазақ болғалы қолынан 
түспеген осы аспаптың тылсым сыры көп. Оның 
ғаламатын сөзбен айтып тауыса алмайсың. Сөзсіз 
жырлап, жүрегіңе жол тартатын ерекше дауысы бар. 
Өзге ұлт өкілдерінің осы аспапқа ерекше таңданысын 
талай көрдім. Мұндай ерекше аспап қазақта ғана 
бар және мен оны мақтан етемін, – дейді өнерпаз 
домбырасына көз тастап.

Осы күні Ерболат – Тұрмағамбет атындағы халық 
аспаптар оркестрінің әртісі. Өнердегі кіл мықтының 
басын қосып, іріктеп алған ұжымның ортасында 
беделі мен абыройы да асқақ. Домбыраға деген 
ықыласы да ерекше.

– Домбыра – мен үшін киелі аспап. Бұл 
аспаппен достасып, сенімді серік еткеніме еш 
өкінбеймін. Оны үйренгенімді мақтан тұтамын. 
Қазақ пен домбыра егіз ұғым ғой. Қазіргі таңда осы 
өнерімнің арқасында мықты-мықты шәкірттерді 
тәрбиеледім. Ең алғашқы шәкіртім – Рахымжан 
Бақытжанұлы. Көптеген байқауларда топ жарып, 
жеңіс тұғырынан көрініп жүр. Қазір тәрбиелеп 
жүрген жас буынның қатарында Мансұр Шәкірбек 
бар. Оның да алған асуы – өз алдына бір төбе, – 
дейді Ерболат Айдарбекұлы.

Білікті маман қай жерде де өзінің қабілетін 
көрсетеді. Танымал домбырашы оркестрдегі 
қызметімен қатар Сырдария аудандық өнер мекте-
бінде де шәкірт тәрбиелеп, жас буынның қанатын 

қатайтып келеді. Одан тәлім алған жас өнерпаздар 
осы күні ауданның ғана емес, облыстың да абыройын 
асқақтатуда.

– Қазақта «Шәкіртсіз ұстаз тұл» деген керемет 
сөз бар. Бойыңда өзгеге үйретер білім мен 
өнер болса, оны елдің игілігіне жұмсап, шәкірт 
тәрбиелеп, өзге адамның өмірден өз орнын 
табуына жәрдемдеспесең, одан не қайыр?! Өнер 
мен білім – қара бастың қамы үшін емес, елдің 
игілігі үшін. Құдай саған мүмкіндік берді, ендеше, 
сол мүмкіндігің арқылы елге қызмет қыл. Міне, 
мендегі ұстаным осында жатыр. Шәкірттерімнің 
алған асуларын көргенде қатты қуанамын. Бастаған 
ісіңнен нәтиже шығып, биіктен көрініп жатса, неге 
қуанбасқа?! – дейді өнерлі ұстаз.

Ерболат Айдарбекұлы шәкіртеріне үлгі болып, 
өзі де бірқатар байқаулар мен додаларда бақ сынап, 
жетістіктер бұрышын толтырып тастаған. Оның 
қоржынында сан түрлі марапат бар. Сайыста жүзден 
жүйрік, мыңнан тұлпар озатыны анық.

– Жүйрік атанып жатсақ, маңдайымызға жазыл ған 
бақ. Мен ол жүлделерді айтпағанда осы өнердің бойға 
қонғаны мен оны дамытуға ықыласым болып, еңбек 
еткенімнің өзін үлкен бақыт санаймын. Сондықтан 
мен – өнерде де, өмірде де бақытты жанмын. Алар 
асу мен бағындырған белес тек өзіңнің жетістігіңмен 
емес, сол өнердің дамуына қосқан үлесіңмен есеп-
теледі. Өзің таңдаған саланы шын қалап, оған 
жаның ашып, нәтижесін көргеннен артық қуаныш 
бар ма?! Облыстық деңгейдегі оркестр құрамында 
өнер көрсетуді армандап жүргендер бар. Шәкірт 
тәрбиелеуді ойға алып, онысынан еш нәрсе шығара 

алмай жүргендер де көп. Мен 
осы бағытқа келгенде өнер 
мен өмірде жолы болып, 
маңдайы жарқыраған 
жан екенмін. Алдағы 
уақытта да ұлттық 
өнер дің ұлылығын дә-
ріптеп, қасиетті қара 
домбырамен алыс ар-
мандарға қадам ба-
самыз, – дейді жұ-
мысына берілген 
азамат. 

Қолынан түс-
пейтін қоңыр үнді 
домбырасының құла-
ғын келтіріп, ойын-
дағы әуенді ыңылдап 
әндете отырған өнер-
паздың жан дүние-
сіндегі ғажайып өнерге 
деген махаббатты аңғару 
қиын емес. Өнер адамы-
ның жаны таза келеді. 
Олардың ой-өрісі мен таным-
түсінігі де жаңа жауған ұлпа қар 
сияқты. Ерболаттың асыл өнерге 
жанашырлығы сөзінен ғана емес, өнер 
жайлы айтқанда алысқа ойлана қараған 
көзінен де көрініп тұрғандай. 

дәулет ҚЫРдан

ДоМбЫрА жАСАу үШІн 
онЫң қАСИеТІн бІлу керек                                                                            

Өнер мен білім – қара бастың қамы үшін емес, елдің игілігі үшін
үкілі аспаптың үздіге шыққан үні бір сәтте құйындата жөнеледі. Тағы бірде аптығын 

басып, жорғалаған тұлпардың жүрісіндей желтіп барады. Әуен өзгерген сайын көңілдің 
қылын шертіп елтіп барады. Тіпті айналадағы дүниеде не болып жатқанынан бейхабар. 
Көз алдыңызда өнерпаз толы сахна емес, қазақтың көк майсалы кең даласы. мына 
ғаламды ұмыттырып жіберетін осындай бір ғаламаты бар ғой, шіркіннің. Өнерімен өрге 
жүзіп, Сыр сахнасын былай қойғанда әлемдік өнер аламандарында да ат оздырып жүрген 
ерболат айдарбекұлының тартысы еді бұл. Бәйгеде шапқан тұлпардың тұяғы тәрізді 
оның саусақтары домбыраның пернелерінде дамыл таппайды. Ширек ғасырдан бергі 
сенімді серігі де, ең жақын досы да – домбыра. аспаптың сабына қолы тие сала, құлағын 
келтіріп алады да, жүйтки жөнеледі. Бүгінде оның өнеріне тәнтілер қатары қалың.

домбыраның жақсысы – ағашынан

нағЫз ҚазаҚ – дОмБЫРа
Ұлттық домбыра күніне орай орталықтандырылған кітапханалар жүйесіне қарасты №1 кітапхананың ұйымдастыруымен 

«Домбыра – асыл мұра» атты музыкалық сағат өтті. Мәдени шараның мақсаты – белгілі күйші-композиторларымен таныстыру 
және домбыраны дәріптеу. 

Шараға «Бегім ай» өнер орталығының «Жас өркен» домбыра үйірмесінің оқушылары және кітапхана оқырмандары 
қатысты. Домбыра үйірмесінің оқушылары «Келіншек», «Адай», «Балбырауын» күйлерін тартып,  көрерменді бір серпілтті.  
Шара аясында  «Нағыз қазақ – Домбыра» атты көрме ұйымдастырылып, кітапхана қызметкерлері домбыраның тарихын айтып, 
көрмені оқырмандарға кеңінен таныстырды.

ата-бабадан жеткен ұлы өнер ұрпаққа жалғасып, сан ғасырлық тарихымызды қайта жаңғырту –  
үлкен даналық пен даралық. Бүгінгі біздің  кейіпкеріміз – ардагер-ұстаз, он саусағынан өнер тамған 
шебер Әбілхайыр Әбілханұлы ералиев.  Өнерлі  ақсақал зейнетке шықтым деп қарап отырмай, 
даладағы шеберханасында қазақтың қасиетті домбырасын жасайды екен. Табиғат аясында, жасыл 
желек ортасында отырған шеберге сүйсіне қарадық. Басындағы қазақы тақиясы да өзіне жараса 
қалыпты. Қасына жақындап, сыпайы амандастық. Оның шарықтаған қиялын тұсаулағымыз 
келмеді. десе де, ағамыз бір сәт жұмысын тоқтатып, бізбен жылы амандасып,  хал сұрасты.  Біз 
шебердің әңгімесіне ден қойдық. 

рУХаниЯт

Газетіміздің келесі саны 10 шілде, сәрсенбі күні шығады.

